भारत सरकार
कृषि एवं किसान कल्‍याण मंत्रालय

राज्‍य सभा
अतारांकित प्रश्‍न सं. 603
8 फरवरी, 2019 को उत्‍तरार्थ
विषय:
कर्नाटक में सूखे से निपटने के लिए राहत उपाय
603.
श्री सैयद नासिर हुसैनः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार को कर्नाटक राज्य के 24 जिलों में भीषण सूखा पड़ने की जानकारी है, यदि हां, तो क्या केन्द्रीय सरकार को राज्य सरकार अथवा किन्हीं अभिकरणों की इसके कारण हुई हानियों के संबंध में कोई रिपोर्टें प्राप्त हुई हैं; और
(ख) यदि हां, तो सूखा राहत क्रियाकलापों के लिए और किसानों को मुआवजा प्रदान करने के लिए वित्तीय सहायता जारी करने हेतु केन्द्रीय सरकार द्वारा क्या उपाय किए गए हैं तथा तत्संबंधी ब्यौरा क्या है?
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत)
(क) से (ख): खरीफ 2018 मौसम के दौरान, कर्नाटक की राज्य सरकार ने 24 जिलों में सूखे की घोषणा की और राष्ट्रीय आपदा अनुक्रिया कोष (एनडीआरएफ) से 2434.00 करोड़ रुपये की वित्तीय सहायता की मांग करते हुए एक ज्ञापन प्रस्‍तुत किया। अंतरमंत्रालयी केन्‍द्रीय दल (आईएमसीटी) ने दिनांक 14 से 17 दिसंबर, 2018 के दौरान राज्य के सूखा प्रभावित जिलों का दौरा किया। आईएमसीटी के निष्कर्षों तथा राष्ट्रीय कार्यकारी समिति की उप-समिति (एससी-एनईसी) की सिफारिशों के आधार पर उच्च स्तरीय समिति (एचएलसी) ने दिनांक 29.01.2019 को संपन्‍न हुई अपनी बैठक में सूखा खरीफ 2018 के लिए कर्नाटक को एनडीआरएफ से पहले ही 949.49 करोड़ रुपये की राशि अनुमोदित कर दी है। यह सहायता केवल राहत के रूप में अनुमोदित की गई है न कि नुकसान के लिए मुआवजे के रूप में। 

